Hutang Persekutuan dijangka
turun kepada 7.5% tahun ini

KUALA LUMPUR: Trend per-
tumbuhan hutang Kerajaan
Persekutuan dijangka terus
menurun kepada sekitar 7.5
peratus hujung tahun ini ber-
banding 8.6 peratus pada tahun
lalu dan 10.2 peratus pada 2022.

Perdana Menteri, Datuk Seri
Anwar Ibrahim berkata, penu-
runan itu menunjukkan komit-
men kerajaan bagi memastikan
nisbah hutang kepada anggaran
Keluaran Dalam Negeri Kasar
(KDNK) tidak melebihi 60 pera-
tus boleh dicapai dalam tem-
poh jangka sederhana seperti
ditetapkan dalam Akta Kewa-
ngan Awam dan Tanggung-
jawab Fiskal 2023 (Akta 850).

Beliau yang juga Menteri
Kewangan  berkata, sehingga
akhir Jun lalu, hutang Kerajaan
Persekutuan mencatat seban-
yak RM1,227.5 bilion.

“Bagi tempoh Januari hingga
Jun lalu, pinjaman kasar Kera-
jaan Persekutuan pula adalah

Bagi tempoh Januari hingga Jun lalu,
pinjaman kasar Kerajaan Persekutuan
pula adalah berjumlah RM112.5 bilion,
lebih rendah berbanding RM128 bilion
bagi tempoh sama pada 2023.”

berjumlah RMzi12.5 bilion, Ile-
bih rendah berbanding RM1i28
bilion bagi tempoh sama pada
2023.

“Secara amnya, setiap tahun
kerajaan perlu membuat pin-

jaman bagi membiayai defisit
fiskal dan membuat bayaran
balik hutang yang matang beri-
kutan  kedudukan  kewangan

kerajaan yang masih dalam de-
fisit.

“Terimaan  pinjaman  yang
digunakan bagi membiayai de-
fisit dan bayaran balik hutang
matang adalah dibenarkan ber-
dasarkan  kepada  peruntukan

yang dinyatakan dalam Akta-

Akta berkaitan pengurusan
hutang Kerajaan Persekutuan,”
katanya dalam jawapan ber-

tulis menjawab soalan Hassan
Abdul Karim (PH-Pasir Gudang)
di Dewan Rakyat semalam.

Anwar berkata, dalam me-
mastikan paras hutang terkawal
dan terurus, beberapa langkah
kawalan telah dan akan dilak-
sanakan dalam wusaha men-
gurangkan paras hutang pada
tahun-tahun akan datang.

Kata beliau, antaranya ada-
lah dengan meneruskan lang-
kah konsolidasi fiskal secara

beransur-ansur bagi memas-
tikan pinjaman baharu adalah
lebih rendah berbanding se-
masa pandemik tanpa men-
jejaskan  pemulihan  ekonomi
negara.

“Selain itu,
asas hasil dan memastikan
kutipan  hasil yang mam-
pan supaya kerajaan sentiasa
mempunyai lebihan baki se-
masa serta dapat menampung
sebahagian perbelanjaan pem-
bangunan (DE).

“Seterusnya, mengopti-
mumkan perbelanjaan  awam
antaranya menerusi  pelaksa-
naan penyasaran subsidi diesel
mulai 10 Jun lalu bagi mengu-
rangkan pembaziran dan keti-
risan di samping melindungi
kesejahteraan golongan rentan.

“Pada masa sama, memasti-
kan pinjaman kerajaan adalah
semata-mata  untuk  membi-
ayai DE yang ditumpukan ke-
pada projek berimpak tinggi
seterusnya memberi pulangan
kepada negara dan rakyat
dalam tempoh jangka masa
panjang,” katanya.

